
அக³ஸ்த்ய உவாச ।
ௐ நமஸ்ஸர்வபூ⁴தாநாம் ஸ்ரு’ஷ்டிஸ்தி²த்யந்தகாரிணே ।
ஸர்வகாரணரூபாய தருகோடரவாஸிநே ॥ 82॥
ஹரிநேத்ரார்பிதம் தே³வம் ஹாலாஹலவிஷாத³கம் ।
ஆஶ்ரிதாப்⁴யுத³யம் நித்யம் புடார்ஜுநமுபாஸ்மஹே ॥ 83॥
ஸுக³ந்த⁴ம் ஸுந்த³ரம் ஶுப்⁴ரம் ஸோமாகலிதமௌலிகம் ।
பராநந்த³ரஸாபி⁴க்²யம் புடார்ஜுநமுபாஸ்மஹே ॥ 84॥
க³ங்கா³த⁴ரம் ஶஶித⁴ரம் கௌ³ர்யா வாமார்த⁴விக்³ரஹம் ।
வாஸுதே³வப்ரியம் ஶாந்தம் புடார்ஜுநமுபாஸ்மஹே ॥ 85॥
காலகாலம் (ஶூல)கலாத⁴ரம் ப⁴வம் ப⁴க்தப⁴யாபஹம் ।
பார்வதீஸஹிதம் ப⁴வ்யம் புடார்ஜுநமுபாஸ்மஹே ॥ 86॥
மோக்ஷஸ்தா²நம் முமுக்ஷூணாம் போ⁴க³ஸ்தா²நம் து போ⁴கி³நம் ।
உமாதே³ஹார்த⁴ஶம்பு⁴ம் தம் புடார்ஜுநமுபாஸ்மஹே ॥ 87॥
ரவீந்து³வஹ்நிநயநம் ராமாரமணவந்தி³தம் ।
கர்பூரகௌ³ரம் புருஷம் புடார்ஜுநமுபாஸ்மஹே ॥ 88॥
ப்ரமாணம் ப்ரணவார்தா²நாம் காந்தம் காந்தார்த⁴விக்³ரஹம் ।
ரவிகோடீப்ரதீகாஶம் புடார்ஜுநமுபாஸ்மஹே ॥ 89॥
ஶங்க²குந்தே³ந்து³ஸங்காஶம் கர்பூரோதா³ரவிக்³ரஹம் ।
கந்த³லத்கருணாமூர்தம் புடார்ஜுநமுபாஸ்மஹே ॥ 90॥
நமஶ்ஶிவாயாமலவிக்³ரஹாய நதாபி⁴லாஷைகஸுரத்³ருமாய ।
நவேந்த்³ரவ்ரு’ஷோத³ரவாஹநாய நமோ நமஶ்சந்த்³ரவிபூ⁴ஷணாய ॥ 91॥
இதி ஸ்துத்வா மஹாதே³வம் ப⁴க்திப்ரணதயா கி³ரா ।
பபாத பாத³யோ: ஶம்போ⁴ர்த³ண்ட³வத் கும்ப⁴ஸம்ப⁴வ:॥ 92॥

தாவல்லிங்கா³த் ஸமுத்தஸ்தௌ²அர்த⁴நாரீஶ்வரஶ்ஶிவ: ।
இதி தாம்ரபர்ணீமாஹாத்ம்யே ஸப்தத³ஶாத்⁴யாயாந்தர்க³தம்
அக³ஸ்த்யக்ரு’தம் ஶிவஸ்தோத்ரம் ஸம்பூர்ணம் ।
தாம்ரபர்ணீமாஹாத்ம்ய । அத்⁴யாய 17/82-92॥

